
Dabhragrihe Bhairavadarshanavarnanam

દભ્રગૃહે ભૈરવદર્શનવર્ણનમ્

(શિવરહસ્યાન્તર્ગતે સદાશિવાખ્યે)
તદા તદ્ભક્તિજિજ્ઞાસુરીશ્વરસ્તદ્ગૃહં  ગતઃ ।
બભાર ભૈરવં વેષં ભીરૂણાં ભયવર્ધનમ્॥ ૨૯॥
તદા તસ્ય જટાજૂટે બભ્રુભિશ્ચાલકોચ્ચયૈઃ ।
રેજુસ્તન્ન્યસ્તપુષ્પાણિ  તિમિરે તારકા ઇવ॥ ૩૦॥
તૃતીયં નયનં તસ્ય ભાલપુણ્ડ્રાન્તરે સ્થિતમ્ ।
સન્ધ્યારક્તારુણે તદઙ્ગે  તદ્વ્યોમ્નીવ તિમિરં ઘનમ્॥ ૩૧॥
કાલકણ્ઠં વ્યાલમાલં દીપ્તશૂલવરાયુધમ્ ।
સન્ધ્યારક્તારુણે નેત્રે વિવૃતાપાઙ્ગકે  તદા॥ ૩૨॥
વિવૃત્તદંષ્ટ્રાઘોણં  ચ જ્વલજ્જ્વાલાયુતાનનમ્ ।
સિતભસ્માઙ્ગરાગં  ચ સર્વાઙ્ગસિતપુણ્ડ્રકમ્ ॥ ૩૩॥
ચતુર્ભુજં ભુજઙ્ગોરુ  કઙ્કણં કિઙ્કિણીકટિમ્ ।
વરાટિકાલસન્માલામેદુરોત્તુઙ્ગવક્ષસમ્ ॥ ૩૪॥
પાદુકાવિલસત્પાદં મત્તમાતઙ્ગગામિનમ્  ।
ત્રિયામારમણોત્તુઙ્ગશેખરાવલિતાઙ્ગકમ્  ॥ ૩૫॥
અસ્થિહારલસત્કણ્ઠં ભ્રાજત્સ્ફટિકકુણ્ડલમ્ ।
કઞ્ચુલીકઞ્ચુકં બિભ્રત્કપાલકલિતાશયમ્॥ ૩૬॥
દક્ષશિક્ષિતહસ્તસ્થડમરૂદ્દામઘોષવાન્ ।
મઞ્જુશિઞ્જિતમઞ્જીર  પરિશોભિપદામ્બુજઃ॥ ૩૭॥
દિવ્યોપનિષદસ્તસ્ય પાદનૂપુરતાં યયુઃ ।
તદ્ધ્વનિઃ પાદલગ્નાનાં તાસાં સ્તુતિરિવાબભૌ॥ ૩૮॥
એવં તદ્દભ્રભક્તસ્ય દ્વારમાગત્ય ભૈરવઃ ।

દભ્રગૃહે ભૈરવદર્શનવર્ણનમ્

॥ ઇતિ શિવરહસ્યાન્તર્ગતે દભ્રગૃહે ભૈરવદર્શનવર્ણનમ્ સમ્પૂર્ણમ્॥
-॥ શ્રીશિવરહસ્યમ્ । સદાશિવાખ્યઃ નવમાંશઃ । અધ્યાયઃ ૫૫ । ૨૯-૩૮.૧॥

- .. shrIshivarahasyam . sadAshivAkhyaH navamAMshaH . adhyAyaH 55 . 29-38.1..

Notes:

Bhairava ભૈરવ appears at the gates of DabhraBhakta દભ્રભક્ત.

